
UCAPAN PENGERUSI JAWATANKUASA PENGELOLA PERSIDANGAN
KETUA JABATAN PENGAJIAN TIONGHOA

UNIVERSITI MALAYA

PROFESOR MADYA DR. CHENG GEK NAI

Yang berusaha Saudara Pengerusi Majlis
Yang Berhormat Dato' Chan Kong Choy,
Timbalan Menteri Kebudayaan, Kesenian & Pelancungan Malaysia
Yang Berbahagia, Prof. Madya Othman Mohd. Nor,
Timbalan Naib Canselor, Universiti Malaya
Yang berbahagia, Prof. Madya Dr. Susan Oorjitham,
Timbalan Dekan Fakulti Sastera & Sains Sosial
Dif-dif Jemputan, para sarjana, parapeserta, para pemberita akhbar dan seterusnya
tuan-tuan dan puan-puan yang saya hormati sekalian.

Mula-mulanya, saya, dengan perasaan riang gembira, ingin mengalu-alukan
kedatangan tuan-tuan dan puan-puan yang dihormati sekalian kerana sudi
'melapangkan masa menghadiri "Persidangan Antarabangsa Pengajian Tionghoa',
anjuran bersama Jabatan Pengajian Tionghoa dan Persatuan Siswazah Jabatan
Pengajian Tionghoa (PEJATI) dengan bantuan khas daripada Sin Chew Jit Poh.

Ini adalah kali pertama dalam sejarah Jabatan Pengajian Tionghoa, persidangan
yang bertaraf antarabangsa diadakan. Penyertaan para sarjana yang terkemuka
dari seluruh dunia sudah tentu menyerikan persidangan ini dan merupakan
sokongan yang amat besar bagi pihak kami. Kepada semua, saya merakamkan
ribuan terima kasih.

Jabatan Pengajian Tionghoa, UniversitiMalaya, yang ditubuhkan padatahun 1963,
merupakan satu-satunya jabatan yang mengkhususkan pengajian Tionghoa di
antara lapan buah Universiti tempatan yang sedia ada. Jika ditinjau dari sudut
akademik, pengajian Tionghoa (Sinologi) adalah satu bidang pengajian akademik
yang mempunyai sejarah yang panjang dan dihormati oleh para sarjana. Maka,
kursus-kursus yang ditawarkan di Jabatan Pengajian Tionghoa merupakan salah
satu daripada komponen utama pendidikan liberal, dalam Fakulti Sastera dan Sains
Sosial. Jika ditinjau dari sudut keperluan masyarakat negara kita pula, orang
Tionghoa yang merupakan salah satu daripada tiga bangsa terbesar di negara ini
turut menyumbang dan memainkan peranan penting dalam memperjuangkan
kemerdekaan dan memajukan ekonomi serta pembangunan negara. Kebudayaan
orang Tionghoa pula, lama berakar umbi di tanahair kita. Maka penubuhan Jabatan
Pengajian Tionghoa bukan sahaja memberi peluang kepada kaum Tionghoa untuk
mengekal dan memajukan kebudayaan mereka, tetapi juga menawarkan peluang
untuk bangsa lain mempelajari Bahasa Tionghoa dan mengenali kebudayaan
Tionghoa. Ini akan membantu mengeratkan perhubungan di antara pelbagai



bangsa di samping menambah kefahaman sesama mereka dan seterusnya
menjadi asas integrasi negara.

Sepanjang tempoh 30 tahun, Jabatan Pengajian Tionghoa berjaya mengeluarkan
lebih daripada seribu siswazah yang mendalami iimu mereka dalam bidang
pengajian Tionghoa. Terdapat juga siswazah lain yang agak besar bilangannya
dari Fakulti Sastera yang pernah mengikuti kursus di Jabatan ini. Kini, para
siswazah dari Jabatan ini telah banyak memberi sumbangan dalam pelbagai
bidang dan profesion.

Demi merayakan ulangtahun ke-30 penubuhan Jabatan, pihak Jabatan bersama
PEJATI telah merancangkan beberapa aktiviti di sepanjang sesi 1993/94, salah
satu antara aktiviti-aktiviti tersebut ialah Persidangan Antarabangsa ini.

Persidangan ini bertujuan untuk menampilkan Universiti Malaya sebagai pusat
penyelidikan dalam bidang pengajian Tionghoa di rantau ini di samping
memperkenalkan Jabatan kepada masyarakat umum, agar turutmemberi sokongan
kepadanya.

la juga merupakan satu saluran supaya sarjana-sarjana dari seluruh dunia dapat
berhimpun untuk bertukar-tukar pendapat dan hasil penyelidikan sesama mereka,
selain daripada memperbaharui dan mengeratkan perhubungan lama atau
merapatkan hubungan dengan kawan yang baru.

Selain dari sokongan para sarjana, kejayaan mengadakan persidangan ini
bergantung kepada bantuan dan kerjasama yang diberi oleh kakitangan akademik
dan para pelajar jabatan ini, lebih-lebih lagi sokongan yang diberi oleh AJK PEJATI
dan pengerusinya, Dato' Chan Kong Choy. Sokongan serta sumbangan daripada
bekas siswazah Jabatan ini dan orangramai juga turut membantu menjayakan
persidangan ini.

Saya bagi pihak Jabatan Pengajian Tionghoa ingin merakamkan ribuan terima
kasih atas sokongan dan tunjuk ajar yang diberi oleh Dr. Haji Mohd. Taib Osman,
Naib Canselor Universiti Malaya, dan Profesor Dr. Nik Safiah Karim, Dekan Fakulti
Sastera dan Sains Sosial, yang tidak dapat bersama kita pagi ini kerana ada tugas
rasmi lain. Walau bagaimanapun, kehadiran Timbalan Naib Canselor Profesor
Madya Othman Mohd. Nor dan Timbalan Dekan Profesor Madya Dr. Susan
Oorjitham telah menyerikan majlis ini. Kepada mereka dan semua pihak yang turut
menjayakan persidangan ini, saya sekali lagi mengucapkan ribuan terima kasih.

Sekarang, izinkan saya berucap dalam bahasa Cina.

UCAPAN TIMBALAN NAIB CANSELOR
UNIVERSITI MALAYA

KUALA LUMPUR

PROFESOR MADYA OTHMAN MOHD NOR

Saudara Pengerusi Majlis, Yang Berhormat Datuk Chan Kong Choy, Timbalan
Menteri Kebudayaan, Kesenian dan Pelancongan Malaysia; Dr. Susan, Timbalan
Dekan Fakulti Sastera dan Sains Sosial; Dr. Cheng Gek Nai, Ketua Jabatan
Pengajian Tionghoa, Universiti Malaya;

Perserta-peserta persidangan yang saya muliakan, dan tuan-tuan dan puan-puan
yang saya hormati sekalian:

Terlebih dahulu saya ingin sampaikan salam sejahtera daripada Datuk Profesor
Taib Osman, Naib Canselor Universiti Malaya yang tidak dapat bersama-sama kita
pada pagi ini oleh sebab, saya difahamkan, beliau terpaksa berada di Melaka pada
pagi ini. Walau bagaimanapun saya dengan sukacita mewakili beliau di dalam
upacara perasmian Persidangan ini. Jadi saya bagi pihak Naib Canselor dan
Universiti Malaya ingin mengalu-alukan kehadiran para sarjana dari dalam dan luar
negara ke Persidangan Antarabangsa Pengajian Tionghoa. Saya percaya
-penyertaan tuan-tuan dan puan-puan dalam Persidangan ini tentu akan
meninggalkan kesan yang bermakna dan akan menjayakan persidanganini. Saya
juga berharap tuan-tuan dan puan-puan akan berkesempatan melawat beberapa
tempat di Malaysia di luar Kuala Lumpur. Dengan demikian pengunjungan tuan-
tuan dan puan-puan ke Malaysia pada kali ini bukan sahaja berhasil dari segi
- akademik tetapi juga ianya menjadi suatu kenangan manis buat selama-lamanya.

Tuan-tuan dan puan-puan: Jabatan Pengajian Tionghoa Universiti Malaya telah
berusia 30 tahun, jadi saya mengambil kesempatan ini untuk mengucapkan tahniah
di atas penubuhan dan usaha-usaha yang dilakukan sehingga ini oleh Jabatan
Pengajian Tionghoa. Dalam sejarah penubuhannya selamatiga dekad ini, Jabatan
Pengajian Tionghoa telah berjaya memumpuk sarjana-sarjana tempatan yang
setanding dengan sarjana-sarjana lain di dunia. Mereka berkemampuan memberi
pimpinan dan memajukan pengajian bidang ini dan Jabatan telah mengeluarkan
para graduan dalam bidang Pengajian Tionghca yang mana mereka ini telah
memberi sumbangan yang berkesan dalam pengajian mata pelajaran Bahasa Cina
di peringkat sekolah-sekolah dalam negara kita. Selain daripada itu, seperti yang
telah disebut oleh Ketua Jabatan Pengajian Tionghoa tadi, Jabatan ini juga turut
menghasilkan beberapa tokoh yang memainkan peranan yang penting dalam
pengurusan dan pengendalian negara kita pada masa ini, umpamanya yang ada
berhadapan dengan saudara-saudari, iaitu Yang Berhormat Datuk Chan. Jadi kini
Jabatan Pengajian Tionghoa, dengan bantuan PEJATI, iaitu Persatuan Siswazah
Pengajian Tionghoa, dan kerjasama Sin Chew Jit Poh, berjaya menganjurkan
Persidangan Antarabangsa Pengajian Tionghoa, seperti yang tuan-tuan dan puan-



puan dengar tadi sebanyak tiga puluh tujuh kertas kerja yang merangkumi berbagai
bidang yang ada kaitan dengan Pengajian Tionghoa, iaitu termasuklah falsafah,
kesusasteraan dan sejarah, akan dibentang dan dibahas dalam Persidangan ini.
Dan ini, seperti yang kita diberitahu, merupakan kali pertama Jabatan Pengajian
Tionghoa mengadakan satu persidangan antarabangsa. Jadi saya ucapkan
syabas di atas kejayaan inidan juga syabas kepada PEJATI yang turut sama-sama
menjayakan Persidangan ini, danjuga kepada Sin Chew Jit Poh. Sayaharap dalam
dua hari persidangan yang akan berikut daripada majlis ini, tuan-tuan dan puan-
puan akan dapat memberi sumbangan yangbesarterhadap aspek-aspek Pengajian
Tionghoa yang saya sebutkan tadi. Pencapaian Jabatan ini dalam dunia akademik,
saya rasa, amat menggalakkan, dan di atas kejayaan ini semua saya ingin
mengucapkan sekali lagi syabas. Seterusnya, saya berharap usaha-usaha tuan-
tuan dan puan-puan akan menjadikan Jabatan ini suatu pusat Pengajian Tionghoa
yang terulung, bukan sahaja dalam rantau ini bahkan di seluruh dunia. Jadi akhir
sekali saya ingin mengucapkan ribuan terima kasih kepada Yang Berhormat Datuk
Chan Kong Choy, Timbalan Menteri Kebudayaan, Kesenian dan Pelancongan
Malaysia, di atas kesudian beliau melapangkan masa untuk bersama-sama kita
pada pagiini, dan seterusnya merasmikan Persidangan kita pada pagiini. Kepada
semua peserta-peserta, tuan-tuan dan puan-puan, saya ucapkan selamatbersidang.
Terima kasih.



UCAPAN TIMBALAN DEKAN

FAKULTI SASTERA & SAINS SOSIAL

UNIVERSITI MALAYA

PROFESOR MADYA DR K. S. SUSAN OORJITHAM

Saudara-saudari,

Pengerusi Majlis, Yang Berhormat Datuk Chan Kong Choy, Timbalan Menteri
Kementerian Kebudayaan, Kesenian dan Pelancongan Malaysia, danjuga Presiden
PEJATI,

Yang Berbahagia Profesor Madya Othman Mohd. Nor; Timbalan Naib Canselor
Universiti Malaya;

Yang Berbahagia Profesor Madya Dr Cheng Gek Nai, Ketua Jabatan Pengajian
Tionghoa, dan juga selaku Pengerusi Jawatankuasa Pengelola Persidangan
Antarabangsa ini;

Bagi semua sekalian saya mengucapkan selamat pagi dan salam sejahtera.

Tuan-tuan dan puan-puan yang saya hormati sekalian:

Saya, pagi ini, dapat mewakili pihak Dekan Fakulti Sastera dan Sains Sosial,
Universiti Malaya. Terlebih dahulu ingin saya menyampaikan kiriman salam
daripada Profesor Nik Safiah Karim, Dekan Fakulti Sastera dan Sains Sosial,
UniversitiMalaya. Beliau tidak dapat bersama kami dalam Majlis ini kerana terpaksa
menghadiri persidangan rasmi di luar negeri. Kami di Fakulti Sastera dan Sains
Sosial memang berasa bangga sebab kami dapati bahawa inilah kali pertama
Jabatan Pengajian Tionghoa telah menganjurkan satu persidangan antarabangsa.
Kami mengucapkan tahniah kepada Jabatan Pengajian Tionghoa atas usaha
mereka ini. Dalamtempoh tiga puluh tahun Jabatan Pengajian Tionghoa ditubuhkan,
ini merupakan kali yang pertama mereka telah menganjurkan persidangan
antarabangsa yang begitu luas dengan kepakaran yang begitu mendalam dalam
bidang-bidang yang terlibat. Kami mengucapkan tahniah sebenar kepada Jabatan
Pengajian Tionghoa dan kepada PEJATI, iaitu Persatuan Siswazah Jabatan
Pengajian Tionghoa. Syabas diucapkan kepada Jabatan ini dan PEJATI atas
usaha kamu yang mulia ini. Kami di Fakulti Sastera dan Sains Sosial memang
berasa bahawa persidangan antarabangsa seperti ini dapat diperkenalkan ditahap
ini.

Jabatan Pengajian Tionghoa sebenarnya terdiri daripada dua jurusan, iaitu Jurusan
Kesusasteraan Tionghoa dan Jurusan Sosial Budaya Tionghoa. Sebenarnya
Persidangan Antarabangsa Pengajian Tionghoa yang berjodoh ke arah abad ke-
21juga akan meliputi bidang kesusasteraan dan sosial budaya sepertiini. Berbagai-
bagaikertas kerjamengenai kesusasteraan, kebudayaan dan masyarakat Tionghoa
purba dan semasa akan dibentangkan dalam Persidangan ini. Ini melambangkan
satu usaha yang dapat mengaitkan dan menghubungkan beberapa bidang di



dalam Pengajian Tionghoa sendiritermasuk masyarakat'Mahua' dan kesusasteraan-
kesusasteraan lama yang berkait dengan Pengajian Tionghoa.

Seramai 24 orang sarjana dari luar negeri dan 17 orang sarjana tempatan akan
menbentangkan kertas kerja dalam Persidangan ini seperti yang telah diberitahu
oleh Ketua Jabatan Pengajian Tionghoa. Ahli sarjana luar negeri terdiri daripada
pakar-pakar terkemuka dari negara China, Taiwan, Hong Kong, Australia, Jerman,
Kanada dan Singapura. Kepada tetamu-tetamu luar negeri kami mengucapkan
selamat datang ke Malaysia dan ke Fakulti Sastera dan Sains Sosial. Kami
berharap anda semua sekalian akan menjalinkan hubungan akademik yang lebih
rapat di kalangan saudara-saudara ahli pakar tempatan. Di samping ini didapati
juga sarjana tempatan terdiri dari ahli akademik dari Fakulti Sastera, Pusat Bahasa,
Fakulti Pendidikan Universiti Malaya, dan ahli Universiti tempatan yang lain seperti
Universiti Kebangsaan Malaysia. Berbagai-bagai badan tempatan termasuk
Kementerian Pendidikan, Badan Rujukan dan Pendidikan Masyarakat Cina, Badan
Perhimpunan CinaMalaysia, semuanya telah turut sama dalam Persidangan ini. Ini
melambangkan satu rangka jaring mengenai Pengajian Tionghoa yang begitu luas
dan mendalam. Kami menganggap Persidangan Antarabangsa Tionghoa yang
pertama ini sebagai satu pencapaian yang tinggi bagi Jabatan Pengajian Tionghoa
dan bagi PEJATI. Kami percaya persidangan antarabangsa pertama ini akan
membuka jalan kepada persidangan-persidangan yang sama sepertiinipadamasa
kelak. Bagipihak Fakulti Sastera dan Sains Sosial, ingin saya mengucapkan sekali
lagi tahniah kepada ahli Jawatankuasa Pengelola Persidangan ini atas segala
usaha anda dalam menjayakan Persidanganini. Tahniah dan syabas kepadaketua
dan ahli-ahli Jabatan Pengajian Tionghoa yang telah berkerja bertungkus-lumus
untuk menyediakan Persidangan ini.



WELCOMING SPEECHBY ASSOCIATE PROFESSOR DRK. S. SUSAN OORJITHAM
DEPUTY DEAN, FACULTY OF ARTS & SOCIAL SCIENCES

UNIVERSITY OF MALAYA

KUALA LUMPUR

Ladies and Gentlemen who have come from far:

We wish you a very warm welcome to Malaysia and to the Faculty of Arts and
Sciences. We hope that you will have a fruitful discussion in the acedamic fields
involving Chinese Studies. We very warmly welcome you and we are very happy
that you have been able to attend the first International Conference of the Chinese
Studies Department, and we hope you'll have a fruitful discussion and a fruitful
interaction with local academicians. Thank you very much.

